
ആമുഖം

      
വടക്കാഞ്ചേരി  ഗവ:  ബോയ്സ്ഹൈസ്കുളിലെ

2019-2021  അധ്യയന  വർഷത്തിലെ  ലിറ്റിൽ  കൈറ്റ്സ്
യൂണിറ്റിലെ  വിദ്യാർത്ഥികൾ  തയ്യാറാക്കിയ  ഡിജിററൽ

മാഗസിൻ.  കുട്ടികളുടെ  മനസ്സിലെ  ശാസ്ത്ര  ബോധവും  വിവര
വിനിമയ  സാങ്കേതിക  വിദ്യയുടെ  സങ്കേതങ്ങളും
ഉപകരണങ്ങളും  ഉപയോഗപ്പെടുത്തി  നിർമ്മിച്ച  ഈ

ഡിജിററൽ  മാഗസിൻ  "മയിൽപ്പീലീ"  വളരെയധികം

സന്തോഷത്തോടെ സമർപ്പിക്കുന്നു.  ഈ എളിയ ഉദ്യമത്തിൽ
പങ്കെടുത്ത  എല്ലാ  വിദ്യാർത്ഥികൾക്കും  അധ്യാപകർക്കും

പത്രാധിപസമിതിയുടെ നന്ദി രേഖപ്പെടുത്തുന്നു.

പത്രാധിപസമിതി

ആദിത്യ ആര്‍ വാര്യര്‍
നിഹാല്‍ എന്‍ എ

മുഹമ്മദ് ആമില്‍ സി എം
മുഹമ്മദ് ആദില്‍ സി എം

അശ്വിന്‍ സി എം

മഹത് വചനങ്ങ  ൾ  

"എത്ര മാത്രം വിനയമുള്ളവനാകൂന്നുവോ അത്രമാത്രം നിങ്ങള്‍ 

വലിയവനാകുന്നു " 

                                                                   രവീന്ദ്രനാഥ ടാഗോർ.

"ഓരോ വീടും ഓരോ വിദ്യാലയമാണ്. മാതാപിതാക്കള്‍ 

അദ്ധ്യാപകരും"

                                                 മഹാത്മാഗാന്ധി.

"ആദ്യം  നിങ്ങളെ അവര്‍ അവഗണിക്കും. പിന്നെ പരിഹസിക്കും. 

പുച്ഛിക്കും. പിന്നെ ആക്രമിക്കും. എന്നിട്ട് ആയിരിക്കും നിങ്ങളുടെ 

വിജയം.” 

                                                   മഹാത്മാഗാന്ധി.

"എന്ത് നഷ്ടപ്പെടുത്തി  എന്നതിലല്ല എന്ത് ബാക്കിയുണ്ട് 

എന്നതിലാണ് കാര്യം" 

                                                               സ്റ്റീഫൻ ഹോക്കിൻസ്

"മനസാക്ഷി എന്ന തീപ്പൊരി നിങ്ങളുടെ മനസ്സിൽ അണയാതെ 

സൂക്ഷിക്കുക. വിജയത്തിന് അതു മതി" 

                                                             ജോ‍‍ർജ്ജ് വാഷിങ്ങ്ടൺ

.....ആദിത്യ ആര്‍ വാര്യര്‍.....

ആമയും മുയലും  കഥ തുടരും.......  

 
       ആമയുടേയും  മുയലിൻേറയും
പന്തയത്തിനു  ശേഷം  മുയലിൻെറ  മകന്

പുറത്തിറങ്ങാൻ  പറ്റാതെയായി.

കൂട്ടുകാരുടെ  പരിഹാസവും കളിയാക്കലും.
ഇതിന്  ഒരു  അവസാനംവേണമെന്ന്

മുയലിനു  തോന്നി.  അവൻ  തൻെറ
അച്ഛനെ  തോൽപിച്ച  ആമയുടെ

മകനുമായി  ഒരു  പന്തയംവച്ചു.വിവരമറി‍
ഞ്ഞ്‍ കാട്ടിലെ മറ്റു  മൃഗങ്ങളെല്ലാം പന്തയം

നടക്കുന്ന  സ്ഥലത്ത്  വന്നെത്തി.  കുറുക്കൻ  ചോദിച്ചു  "എന്താണ്

പന്തയം"?  മുയൽ പറഞ്ഞു "ആരാദ്യം സ്വന്തംവീട്ടിൽ എത്തുന്നുവോ

അവർ വിജയിക്കും". പന്തയം തുടങ്ങി. കുറുക്കൻ എണ്ണാൻ തുടങ്ങി

 "വൺ ടു ത്രി ഗോ............”
തൻെറ അച്ഛനു പറ്റിയ മണ്ടത്തരം തനിക്ക് പറ്റരുത്  എന്നു കരുതി
എവിടേയും  നിൽക്കാതെ  റോക്കറ്റ്  വേഗത്തിൽ  ഓടി  വീട്ടിൽ

എത്തി.താൻ ജയിച്ചു എന്ന്  കരുതി മുയൽ തുള്ളിച്ചാടി  .  പന്തയം
തുടങ്ങിയ സ്ഥലത്ത് എത്തിയപ്പോൾ എല്ലാവരും ആമയെ എടുത്ത്

മുകളിലേയ്ക്ക് എറിഞ്ഞ് ജേതാവായി  വാഴ്ത്തുന്നു.

ഇതു കണ്ടു നിൽക്കുന്ന മുയലിനോട് "നീ പിന്നേയും തോറ്റു ആമയുടെ

വീട്എന്നു പറയുന്നത് ആമയുടെ തോടിനുള്ളിൽ തന്നെയാണ്.  ഇത്

അറിയാതെയാണോ നീ ആമയെ വെല്ലുവിളിച്ചത്  "എന്ന് കുറുക്കൻ

പരിഹസിച്ച്  ചോദിച്ചു.   മുയൽ  നാണംകെട്ട്  തലതാഴ്ത്തിക്കൊണ്ട്

വീട്ടിലേയ്ക്ക് നടന്നു....... ........ആദര്‍ശ് കൃഷ്ണ.........

*ആരെയും ചെറുതായി കാണരുത്*

ഒരിടത്ത് ഒരു സിംഹം ഉണ്ടായിരുന്നു,  അത് കാട്ടിലെ എല്ലാ

മൃഗങ്ങളെയും  വേട്ടയാടിയിരുന്നു.  അങ്ങനെയിരിക്കെ  അത്  ഒരു

എലിയെ കണ്ടു,ആ എലിയെ സിംഹം കഴിക്കാൻ പോയി അപ്പോൾ

ആ  എലി  പറഞ്ഞു,  "നീ  എന്നെ  ഇപ്പോൾ  വെറുതെ
വിടുകയാണെങ്കിൽ  നിന്നെ  ഞാൻ  പിൽകാലത്ത്

രക്ഷിക്കും",അപ്പോൾ  സിംഹം  പറഞ്ഞു:  "നീയോ  നീ  എന്നെ

എങ്ങനെ സഹായിക്കാനാ?"  അങ്ങനെ ആ സിംഹം ആ എലിയെ

വെറുതെ വിട്ടു,

കുറച്ചു  ദിവസങ്ങൾക്കു  ശേഷം  ഒരു  വേട്ടക്കാരൻ  കാട്ടിലേക്ക്

വന്നു,  അയാൾ ഒരു മാൻ കുഞ്ഞിനെ പിടിക്കാൻ വേണ്ടി ഒരു വല

തയ്യാറാക്കി വെച്ചു.  സിംഹം ആ കെണിയിൽ പെട്ടു.  അപ്പോൾ ആ

എലി അത് വഴി വന്നു.എലി സിംഹത്തിന്റെ അടുത്തേക്ക് പോയി.

സിംഹം എലിയോട്  പറഞ്ഞു നീ എന്നെ രക്ഷിക്കുമോ,  അപ്പോൾ

എലി പറഞ്ഞു: ഞാൻ നിന്നെ രക്ഷിക്കാം പക്ഷേ നീ എന്നെ തന്നെ

കൊല്ലില്ലേ?  സിംഹം  പറഞ്ഞു:  ഞാൻ  നിന്നെ  ഉപദ്രവിക്കില്ല,

വേട്ടക്കാരൻ വരുന്നതിനുമുമ്പ് എന്നെ നീ രക്ഷിക്ക്.  ഇതുകേട്ടപ്പോൾ

എലി ആ വല കരണ്ടിക്കീറി സിംഹത്തെ രക്ഷിച്ചു.  എന്നിട്ട് അവർ

നടന്നു നീങ്ങി. ഇതോടെ എലിയും സിംഹവും കൂട്ടുകാരായി.

...............നിഹാല്‍ എന്‍ എ..................

*യാത്രാവിവരണം*

പണ്ട്  ഞാൻ  കർണാടകയിലെ  ക്ഷേത്രമായ  മൂകാംബിക

അമ്പലത്തിൽ  പോയിട്ടുണ്ട്.  തീവണ്ടിയിലാണ്  പോയത്.

കുടുംബത്തിലെ  എല്ലാവരും  കൂടെയുണ്ടായിരുന്നു.  അവിടെ
ക്ഷേത്രത്തിൽ  ദേവിയുടെ  വിഗ്രഹം  സ്വർണം  കൊണ്ടാണ്

നിർമ്മിച്ചിരിക്കുന്നത്.  ആ  അമ്പലത്തിലെ  ദർശനം  കഴിഞ്ഞ്

അടുത്തുള്ള  നദിയായ  സൗപർണിക  നദിയിൽ  പോയി.

വെള്ളത്തിൽ കളിച്ചു. അവിടെ അടുത്ത് ഒരു ഗരുഡന്റെ പ്രതിമ ഉണ്ട്,

അവിടെ  പോയി  പ്രാർത്ഥിച്ചു.  അടുത്തുള്ള  മരങ്ങളിൽ  നിറയെ

കുരങ്ങന്മാർ  ഉണ്ടായിരുന്നു.  കുരങ്ങന്മാർക്ക്  ഞാൻ  പഴം  വെച്ച്

കൊടുത്തു, അപ്പോഴേക്കും സമയം ഉച്ചയായി, ഞങ്ങൾ  കടലിലേക്ക്

പോയി.  അവിടെ  തീരത്ത്  ഒരു  ഹോട്ടൽ  ഉണ്ടായിരുന്നു,
ഹോട്ടലിൽനിന്ന് നല്ല രുചിയുള്ള അവിടുത്തെ പ്രധാന ഭക്ഷണമായ

ഒരു  വിഭവം  കഴിച്ചു.  വളരെയേറെ  സ്വാദിഷ്ഠം  ആയിരുന്നു.

അതുകഴിഞ്ഞ്,  കടൽതീരത്ത്  മണ്ണ്  കൊണ്ട്  ഓരോ  രൂപങ്ങൾ

ഉണ്ടാക്കി  കളിച്ചുകൊണ്ടിരുന്നു.  സന്ധ്യയായപ്പോൾ  ഞങ്ങൾ

സൂര്യാസ്തമയം  കണ്ടു,  അന്ന്  രാത്രി  ഞങ്ങൾ  അടുത്തുള്ള  ഒരു

ഹോട്ടലിൽ മുറി  വാടകയ്ക്കെടുത്തു.  രാത്രി  അവിടെ  തങ്ങി.  പിറ്റേന്ന്

രാവിലെ  ഞങ്ങൾ  വീട്ടിലേക്ക്  തിരിച്ചു.  വളരെയധികം

സന്തോഷവും,  ഉല്ലാസവും  ഉണ്ടാക്കിയ  ഒരു  യാത്രയായിരുന്നു  ആ

യാത്ര.....

..............ആദിഷ്...............

അത്യാഗ്രഹിയായ കുറുക്കൻ

ഒരു  ദിവസം  കാട്ടിൽ  വിശന്നു  വലഞ്ഞ  ഒരു  കുറുക്കൻ

സിംഹത്തിന്റെ അടുത്തേക്ക് വന്നു.  ആ സിംഹത്തിനോട്  കുറുക്കൻ

ചോദിച്ചു: കഴിക്കാൻ എന്തെങ്കിലും ഉണ്ടോ?

സിംഹം പറഞ്ഞു:നീ ഒരു ഉപകാരം ചെയ്യുമോ?  കുറുക്കൻ ചെയ്യാം

എന്ന വാക്ക് കൊടുത്തു.

കുറുക്കൻ:എന്താണ് ഞാൻ ചെയ്യേണ്ടത്?

സിംഹം:  നീ  ഇവിടെ  നിന്ന്  എന്തെങ്കിലും  മൃഗങ്ങൾ  കാട്ടിലൂടെ

അലഞ്ഞു  തിരിഞ്ഞു  '  നടക്കുന്നത്  കണ്ടാൽ  എന്നോട്  പറയുക.

അതിനെ  ഞാൻ  വേട്ടയാടിക്കോളാം.  ഒരു  ദിവസം  കാട്ടിൽ  ഒരു

ആന  അലഞ്ഞുതിരിഞ്ഞു  നടക്കുനുണ്ടായിരുന്നു.  സിംഹം

13  ജി ബി എച്ച് എസ് വടക്കാഞ്ചേരി



മയില്‍പ്പീലി

കുറുക്കനോട്  പറഞ്ഞ  കാര്യം  അതേ  പോലെ  കുറുക്കൻ  ചെയ്തു

കൊടുത്തു.  സിംഹം  വേട്ടയാടി  ആനയെ  കൊന്നു.  സിംഹം

മതിയാവോളം  കഴിച്ച്  കുറുക്കനാട്  കഴിച്ചോ  എന്ന്  പറഞ്ഞു.

അങ്ങനെ കുറെ കാലം അവർ അങ്ങനെ ജീവിച്ചു. എന്നിട്ട് ഒരിക്കലും
ആ കുറുക്കൻ ചിന്തിച്ചു ഞാൻ എന്തിന് ഈ സിംഹം കഴിച്ച് ബാക്കി

കഴിക്കണം.  എന്നിട്ട് ഒരു ദിവസം കുറുക്കൻ ആനയെ വേട്ടയാടാൻ

പോയി അപ്പോൾ ആന കുറക്കനെ കൊന്നു.

ഗുണപാഠം : കൊക്കിലൊതുങ്ങുന്നതെ കൊത്താവൂ.......

............മുഹമ്മദ് ആദില്‍.............

അഭിമുഖം
സംസ്ഥാന സ്കൂള്‍ യുവജനോത്സവത്തില്‍ ഭരതനാട്യം, കുച്ചുപ്പുടി,

നാടോടിനൃത്തം  എന്നിവയില്‍  എ  ഗ്രേഡ്  നേടിയ  അമിത്

കിഷോറുമായി അഭിനവ് എം ജി നടത്തിയ അഭിമുഖം......

അഭിനവ് : നിങ്ങള്‍ എന്ത് കൊണ്ടാണ് നൃത്തം തെരഞ്ഞെടുത്തത്?

അമിത്  കിഷോര്‍  :  ചെറുപ്പം  മുതലേ  താല്പര്യം  ഉണ്ടായിരുന്നു.

വീട്ടുകാര്‍ സപ്പോര്‍ട്ട് ചെയ്തപ്പോള്‍ തെരഞ്ഞെടുത്തു.

അഭിനവ് : ആദ്യമായി കളിച്ച നൃത്തരൂപം ഏതാണ്?

അമിത് കിഷോര്‍ :കാളിയമര്‍ദ്ദനം

അഭിനവ് : നൃത്തം പഠിച്ചു തുടങ്ങിയത് എപ്പോള്‍?

അമിത് കിഷോര്‍ :ഒന്നാം ക്ലാസ്സില്‍ പഠിക്കുമ്പോള്‍

അഭിനവ്  :  ഒരു കലാകാരന്‍ എന്ന നിലയ്ക്ക് നിങ്ങള്‍ക്ക് അഭിമാനം

ഉണ്ടായ സന്ദര്‍ഭം?

അമിത്  കിഷോര്‍  :സംസ്ഥാന  കലോത്സവത്തില്‍  ഒരേ  സമയം

മൂന്നിലും എ ഗ്രേഡ് ലഭിച്ചപ്പോള്‍.

അഭിനവ് : ഭാവിയില്‍ ആരാകാനാണ് ആഗ്രഹിക്കുന്നത്?

അമിത് കിഷോര്‍ :നര്‍ത്തകന്‍

അഭിനവ്  :  നൃത്തവും വിദ്യാഭ്യാസവും ഒരുമിച്ച് കൊണ്ടു പോകുന്നത്

നിങ്ങള്‍ക്ക് ബുദ്ധിമുട്ടുണ്ടോ?

അമിത് കിഷോര്‍ :ഇഷ്ടപ്പെട്ട മേഖല ആയത് കൊണ്ട് ബുദ്ധിമുട്ടില്ല.

ആത്മമിത്രം

വിദ്യാലയ മുറ്റത്തരികിലായ്

പൂക്കളുതിര്‍ത്തിടും പൂമര - 

ച്ചോട്ടിലിരിക്കേ, ഉതിര്‍ന്ന
പൂക്കള്‍ കൈയിലേന്തിയെന്‍

മനോരാജ്യത്തിലേക്കാണ്ടിറങ്ങവേ
മുഖവുരയിലേതുമില്ലാതെ

ഒട്ടൊരു കുസൃതിയാണ്ട മിഴികളുമായി

എന്നരികില്‍ എത്തി - 
യെന്‍ ഹൃദ് സ്പന്ദനങ്ങള്‍

ഒപ്പിയെടുത്തവള്‍ എന്നാത്മമിത്രം
ഒന്നും പറയാതെ ഒരൊറ്റ സ്പര്‍ശത്താല്‍

ഉള്ളറിയുന്നവള്‍!

പുഞ്ചിരിക്കുള്ളിലും, കണ്ണീരിനുറവ

കണ്ടെത്തിയവള്‍..
നോവിന്നാഴങ്ങളില്‍

പൊള്ളിയിടര്‍ന്നിടങ്ങളില്‍

തേനായ് തീര്‍ന്നവള്‍..

ഇവളെന്‍ ആത്മമിത്രം !

ബിന്ദു കെ എന്‍ (മലയാളം അദ്ധ്യാപിക)

17  ജി ബി എച്ച് എസ് വടക്കാഞ്ചേരി


